
Objet : spiazzamenti medicali in cuntinente

VISTU u raportu a nantu a i spiazzamenti medicali aduttatu a I'unanimita di u CESEC u 18 di
sittembri di u 2018,

VISTU a deliberazione n°® 18/361 AC di u 26 d'uttobre di u 2018, aduprendu a messa in
piazza d'una pulitica di i trasporti par migliura e cundizione di trasporti di i malati.

CUNSIDERENDVU a respunsabilita di u Statu in u ritardu & in a debbulezza di I'ufferta di sa-
lute in Corsica,

CUNSIDERENDVU a necessita d'esse curatu in cuntinente pe certi malati & e so famiglie,

CUNSIDERENDVU chi sti spiazzamenti medicali anu cunsequenze finanziare € murale per i
malati cum’é per e so famiglie,

CUNSIDERENDVU chi ste cunsequenze so impeghjurite quandu u malatu hé un zitellu,
CUNSIDERENDU e numerose prublematiche di sti spiazzamenti,

CUNSIDERENDU chi quandu un ci he urgenza vitale i spiazzamenti un si facenu in avio
sanitariu,

CUNSIDERENDVU |esistenza d'una permanenza d'Air Corsica per i spiazzamenti medicali
d'urgenza da 8 ore finu a 5 ore dopu meziornu nant'a u mail rm@aircorsica.com.

CUNSIDERENDU u numeru verde 0800 100 108, di a Cullettivita di Corsica apertu da 6 ore
a 10 ore di sera, in leia cu Air Corsica.



CUNSIDERENDVU a valutazione negativa di stu dispusitivu realizata in u 2017.

CUNSIDERENDVU i travagli previsti a l'aeruportu di NIZZA in u 2021 per migliura l'accolta di
e famiglie.

CUNSIDERENDU u bisognu di mette in ballu cundizione priuritarie d'accolta, d'attesa e
d'imbarcu per i malati in i porti di cummerciu di Corsica, di Nizza & di Marseglia, cum’e in
I'aeroporti di Bastia, Calvi, Aiacciu, Figari, Nizza, Marseglia, & Orly.

CUNSIDERENDU u bisognu di migliura I'annunzi in e sale d'imbarcu allarghendu u quadru
di e priurita.

CUNSIDERENDU u bisognu di mette in ballu una prucedura stabbilita tra I'inseme di l'attori
cuncernati, di modu a permette a a famiglia d'un malatu mandatu in Evasan di raghjunghje
lu cl u primu volu.

CUNSIDERENDU |'assenza di prucedura quandu un accidente accade tra 10 ore disera e 5
ore di mane, rendendu l'accumpagnamentu di u malatu difficiule cu i primi avio.

CUNSIDERENDVU chi citocca a precisa a deliberazione n® 18/361 AC in quantu a e mudalita
d'accolta, d'arrigistramentu e d'imbarcu,

CUNSIDERENDU chi si po piglia misure aspettendu a messa in opera di a prossima DSP di
i trasporti aeriani Corsica - cuntinente,

L'ASSEMBLEA DI CORSICA

DUMANDA a messa in appieccazione di e tré prime proposte di u CESEC chi rilevanu di a
so cumpitenza,

DUMANDA di migliura e cundizione d'accolta di i malati in li porti & aeruporti di partenza
ver di l'isula cU una sala specifica, cum’ella hé stata messa in piazza a I'aeruportu di Marse-

glia,

DUMANDA di migliura e cundizione darrigistramentu & d'imbarcamentu priuritariu in |i
porti & l'aeruporti pa i malati € quelli chi 'accumpagnanu.

DUMANDA |'accessu priuritariu a i trasporti par i malati & quelli chi'accumpagnanu in situa-
zione di partenza o di ritornu par raghjo medicale, incu a priurita ind'e 'avid ancu s'e quessu
qui he cumplettu,

DUMANDA |'apertura di u numeru d'urgenza di a Cullettivita di Corsica da 5 ore di mane
finua 11 ore di sera.

DUMANDA 3 u SAMU 2A & a u SAMU 2B d'urganiza u trasportu di e famiglie quandu u ma-
latu ha bisognu d'un Evasan.

DUMANDA a messa in ballu d'una prucedura & d'un pianu di cummunicazione in direzzione
di i duttori cu l'ordine di i medichi & 'URML, da ch’elli possinu urganiza u spiazzamentu di u
malatu € di u so accumpagnante, puru s'ellu un ha micca bisognu d’un Evasan.

DUMANDA, 3 titulu trasitoriu, in l'attesa di a messa in ballu di ste prucedure, a diffusione
settimanale di u numeru di telefonu di i capi di scala a i principali associ d'aiutu a i malati
(Inseme, La Marie-Do, La ligue contre le cancer)



DUMANDA a presa in carica di e spese cagiunate da u sbarcu di passageri da e cumpagnie
per lascia una piazza a e famiglie da una mudifica di u Codice Generale di a Securita Suciale.

DUMANDA chi unu di i dui parenti pudessi piglia cu u so zitellu malatu I'avio sanitariu
quand’ellu hé pussibbule.

DUMANDA chi Air Corsica ricuniscessi u SAMU cum'’é riferente par tutte e situazione d'ur-
genze rilative :

- Cundizione meteorologiche, attesa di traspiantazione.

DUMANDA 3 e CPAM 2A 2B di mette in ballu una prucedura inct i SAMU 2A 2B ¢ AIR COR-
SICA di manera a fa vulta i malati partuti in EVASAN senza avanza u prezzu di u bigliettu.

DUMANDA chi a dichjarazione di u SAMU fatta a AIR CORSICA par tutte I'urgenze rilative,
si pudessi sustituisce a a cumissione medicale di a cumpagnia privista d'adduniscesi in e
quarantottu ore.

* * *

AVIS FAVORABLE A UNANIMITE DE LA CECCSS DU 15 MAI 2019.

* % *



